
КОМИ РЕСПУБЛИКАЛӦН
ОЛАНПАС
“Гражданаӧс сы могысь, медым сетны налы Коми Республикаын социальнӧя медалан сёрнитчӧмъяс серти муниципальнӧй оланiн фондысь олан жыръяс, гӧля олысьясӧн шуан пӧрадок йылысь” 
Коми Республикаса Оланпасӧ вежсьӧмъяс пыртӧм йылысь 
Примитӧма Коми Республикаса
Каналан Сӧветӧн   
                                                      2018 вося кӧч тӧлысь 20 лунӧ
1 статья. Пыртны “Гражданаӧс сы могысь, медым сетны налы Коми Республикаын социальнӧя медалан сёрнитчӧмъяс серти муниципальнӧй оланiн фондысь олан жыръяс, гӧля олысьясӧн шуан пӧрадок йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2006, 7 №, 4492 ст.; 2010; 10 №, 192 ст.; 2011, 50 №, 1479 ст.; 2012, 21 №, 472 ст.; 2014, 9 №, 110 ст.; 112 ст.) татшӧм вежсьӧмъяс:
1. Водзкывсӧ гижны тадзи:
“Тайӧ Оланпасыс урчитӧ Россия Федерацияса субъектлӧн уджмогъяс серти гражданаӧс сы могысь, медым сетны налы Россия Федерацияса оланін кодекс серти Коми Республикаын социальнӧя медалан сёрнитчӧмъяс серти муниципальнӧй оланiн фондысь олан жыръяс, гӧля олысьясӧн шуан пӧрадоксӧ.”.
2. 1 да 2 статьяяс гижны тадзи:
“1 статья
1. Сы могысь, медым сетны социальнӧя медалан сёрнитчӧмъяс серти муниципальнӧй оланін фондысь олан жыръяс, гӧля олысь гражданаӧн лоӧны граждана, найӧс кӧ Коми Республикаын меставывса асвеськӧдлан органъяс (водзӧ – меставывса асвеськӧдлан орган) шуисны татшӧмъясӧн тайӧ Оланпасӧн урчитӧм пӧрадокын.
2. Меставывса асвеськӧдлан орган шуӧ семьяӧс либӧ ӧткӧн олысь гражданинӧс гӧля олысьӧн социальнӧя медалан сёрнитчӧмъяс серти муниципальнӧй оланiн фондысь налы олан жыръяс сетӧм могысь сэк, кор семьялӧн ӧти морт вылӧ шӧркодь чӧжӧсыс либӧ ӧткӧн олысь гражданинлӧн чӧжӧсыс да эмбур доныс, кутшӧмӧс кутӧны киын гражданин да сылӧн семьяӧ пырысьяс либӧ ӧткӧн олысь гражданин да кутшӧмӧс индӧма вот перйӧм вылӧ (водзӧ – эмбур дон), оз вевтыртны меставывса асвеськӧдлан органӧн урчитӧм ыдждасӧ.
3. Меставывса асвеськӧдлан орган урчитӧ семьялысь ӧти морт вылӧ шӧркодь чӧжӧс либӧ ӧткӧн олысь гражданинлысь чӧжӧс ыдждасӧ да эмбур донсӧ сійӧс гӧля олысьӧн шуӧм могысь, медым сетны сылы муниципальнӧй оланiн фондысь олан жыръяс социальнӧя медалан сёрнитчӧмъяс серти.
2 статья
1. Сы могысь, медым шуны семьясӧ либӧ ӧткӧн олысь гражданинсӧ социальнӧя медалан сёрнитчӧмъяс серти муниципальнӧй оланiн фондысь налы олан жыръяс сетӧм вылӧ гӧля олысьӧн, гражданин сетӧ меставывса асвеськӧдлан органӧ тайӧ Оланпас дорӧ 3 содтӧдын индӧм форма серти аслас оланін либӧ аслас овланін серти запрос (водзӧ – запрос) татшӧм документъяс содтӧмӧн:
1) паспорт либӧ мукӧд документ, кутшӧмъяс эскӧдӧны гражданинӧс да сылӧн семьяӧ пырысьясӧс либӧ ӧткӧн олысь гражданинӧс (сэк, кор гражданин нимсянь уджалӧ морт, коді лоӧ сійӧс петкӧдлысьӧн Россия Федерацияса оланпастэчас серти, содтӧд сетӧны документ, кутшӧм эскӧдӧ петкӧдлысьӧс, да документ, кутшӧм эскӧдӧ лӧсялана уджмогъяссӧ);
2) документъяс, кутшӧмъяс эскӧдӧны гражданин да йӧз костын, кодъясӧс индӧма сылӧн семьяӧ пырысьясӧн, рӧдвуж йитӧдъяссӧ (челядь чужӧм йылысь эскӧдангижӧдъяс, гӧтрасьӧм либӧ юксьӧм йылысь эскӧдангижӧдъяс, батьӧн шуӧм йылысь, ним вежӧм йылысь да мукӧд документ);
3) семьяӧ пырысьяс йылысь справка, кутшӧмӧс сетіс олан керкаӧн веськӧдлысь аспом эмбур сикаса организация, кутшӧм эскӧдӧ, мый гражданин да сылӧн семьяӧ пырысьясӧн индӧм йӧз олӧны ӧтлаын, олан жырлысь, кӧні найӧ олӧны, ӧтувъя площадь индӧмӧн;
4) документъяс, кутшӧмъяс эскӧдӧны гражданинлысь да сылӧн семьяӧ пырысьяслысь либӧ ӧткӧн олысь гражданинлысь запрос сетан тӧлысь водзын мунысь бӧръя дас кык тӧлысьысь чӧжӧссӧ (тайӧ статьялӧн 2 юкӧнса 9 пунктӧн урчитӧм аслыспӧлӧслунъяссӧ тӧд вылӧ босьтӧмӧн);
5) вӧрзьӧдны позьтӧм эмбур объектъяс вылӧ инӧд урчитысь документъяс, кутшӧмъяс вылӧ инӧдъяссӧ абу пасйӧма Вӧрзьӧдны позьтӧм эмбурлӧн ӧтувъя канму реестрын, кутшӧмъяс эскӧдӧны гражданинӧн да сылӧн семьяӧ пырысьясӧн либӧ ӧткӧн олысь гражданинӧн вӧрзьӧдны позьтӧм эмбур киын кутӧмсӧ, кутшӧмӧс индӧма вот перйӧм вылӧ (сэк, кор татшӧм вӧрзьӧдны позьтӧм эмбурыс эм);
6) транспорт средство донъялӧм йылысь отчёт, кутшӧмӧс пасйӧма урчитӧм пӧрадокын, кутшӧм вылӧ гражданинлӧн да сылӧн семьяӧ пырысьяслӧн либӧ ӧткӧн олысь гражданинлӧн эм эмбуралан инӧд;
7) документъяс, кутшӧмъяс эскӧдӧны, мый гражданин да (либӧ) сылӧн семьяӧ пырысьяс либӧ ӧткӧн олысь гражданин недыр кад чӧж абуӧсь, сы вӧсна мый велӧдчӧны уджсикасӧ велӧдан военнӧй организацияясын да вылыс тшупӧда велӧдан военнӧй организацияясын военнӧй служба прӧйдитӧм йылысь контракт кырымавтӧг, босьтӧмаӧсь стража улӧ, мырдӧн бурдӧдсьӧны ёрд помшуӧм серти, вошӧмаӧсь юӧртӧг, олӧны йӧзӧс социальнӧя могмӧдан организацияясын либӧ тырвыйӧ канму тшӧт весьтӧ олӧны велӧдан организацияясын, кӧні эм интернат.
2. Гражданин ас кӧсйӧм серти вермӧ сетны меставывса асвеськӧдлан органӧ сетан запроскӧд:
1) гражданинӧс да сылӧн семьяӧ пырысьясӧс либӧ ӧткӧн олысь гражданинӧс оланін серти пасйӧм йылысь тӧдмӧгъяс да овланін серти пасйӧм йылысь тӧдмӧгъяс;
2) семьяӧ пырысьяс йылысь документ, кутшӧм эскӧдӧ гражданинлысь да сылӧн семьяӧ пырысьяслысь ӧтлаын олӧмсӧ;
3) органъясысь документъяс, кодъяс пасйӧны транспорт средствояссӧ, кутшӧмъяс эскӧдӧны мый гражданин да сылӧн семьяӧ пырысьяс либӧ ӧткӧн олысь гражданин кутӧны либӧ оз кутны киын транспорт средствояссӧ;
4) вӧрзьӧдны позьтӧм объектъяс вылӧ инӧд урчитысь документъяс, кутшӧмъяс вылӧ инӧдъяссӧ пасйӧма Вӧрзьӧдны позьӧм эмбурлӧн ӧтувъя канму реестрын, кутшӧмъяс эскӧдӧны гражданинӧн да сылӧн семьяӧ пырысьясӧн либӧ ӧткӧн олысь гражданинӧн вӧрзьӧдны позьтӧм эмбур киын кутӧмсӧ, кутшӧмӧс индӧма вот перйӧм вылӧ, либӧ Вӧрзьӧдны позьӧм эмбурлӧн ӧтувъя канму реестрысь торъя мортлӧн вӧрзьӧдны позьтӧм эмбур объектъяс вылӧ, кутшӧмъяс сылӧн вӧліны (эмӧсь) (кор эм вӧрзьӧдны позьтӧм эмбур) инӧдъяс йылысь выписка;
5) Вӧрзьӧдны позьӧм эмбурлӧн ӧтувъя канму реестрысь вӧрзьӧдны позьтӧм объектъяслӧн кадастрӧвӧй дон йылысь выписка, кутшӧмъясӧс  гражданин да сылӧн семьяӧ пырысьяс либӧ ӧткӧн олысь гражданин кутӧны киын;
6) документъяс, кутшӧмъяс эскӧдӧны оланін стрӧитан, гараж стрӧитан кооперативъясын чукӧртӧм пай ыдждасӧ;
7) документъяс, кутшӧмъяс эскӧдӧны вӧрзьӧдны позьтӧм эмбурӧн вӧдитчӧм вылӧ ёрд пӧрадокӧн урчитӧм дзескӧдӧмъяссӧ;
8) документъяс, кутшӧмъяс эскӧдӧны, мый гражданин да (либӧ) сылӧн семьяӧ пырысьяс, либӧ ӧткӧн олысь гражданин недыр кад чӧж абуӧсь, сы вӧсна мый прӧйдитӧны призыв серти военнӧй служба сержантъясӧн, старшинаясӧн, салдатъясӧн либӧ матросъясӧн, а сідзжӧ вештӧны мыж вӧляысь дзескыдінын, лыддьыссьӧны розыскын;
9) документъяс, кутшӧмъяс эскӧдӧны мынтӧмъяслысь ыдждасӧ, кутшӧмъясӧс сетӧны Россия Федерациялӧн пенсия фондса органъяс, олысьясӧс социальнӧя доръян юкӧнын Коми Республикаса олӧмӧ пӧртысь власьт орган, Коми Республикаса канму учреждениеяс - олысьясӧс социальнӧя доръян юкӧнын канму услугаяс сетан шӧринъяс, уджӧн могмӧдан службаса органъяс запрос сетан тӧлысь водзын мунысь бӧръя дас кык тӧлысьысь гражданинлы да сылӧн семьяӧ пырысьяслы либӧ ӧткӧн олысь гражданинлы (пенсиялӧн сикас да ыджда йылысь справка, социальнӧй мынтӧмъяс ыджда йылысь справка, кутшӧмъясӧс босьтӧны Россия Федерацияса оланпастэчас да (либӧ) Коми Республикаса оланпастэчас серти).
3. Сэк, кор гражданин ас кӧсйӧм серти эз сет документъяссӧ, кутшӧмъясӧс индӧма тайӧ статьяса 2 юкӧнын, меставывса асвеськӧдлан орган корӧ найӧс запрос сетан лунсянь 5 уджалан лун чӧжӧн органъясысь да организацияясысь, кодъяс вӧдитчӧны индӧм документъясӧн, ведомствокостса юӧрӧн йитчӧм серти.
4. Сы могысь, медым шуны семьясӧ либӧ ӧткӧн олысь гражданинсӧ, социальнӧя медалан сёрнитчӧмъяс серти муниципальнӧй оланін фондысь налы  олан жыръяс сетӧм могысь гӧля олысьӧн, гражданин сетӧ документъяслысь подлинникъяссӧ, кутшӧмъясӧс урчитӧма тайӧ статьяса 1 юкӧнӧн.
Сэк, кор гражданин ачыс сетӧ запроссӧ да документъяссӧ, найӧс пасйӧ меставывса асвеськӧдлан органлӧн тэчас юкӧдувса специалист, кодӧс уполномочитӧма примитны да пасйыны гражданалысь запросъяссӧ (водзӧ – меставывса асвеськӧдлан органса уполномочитӧм специалист), найӧс сетан лунӧ запросъяс пасъян журналӧ, кутшӧмлысь формасӧ вынсьӧдӧма меставывса асвеськӧдлан органӧн (водзӧ – журнал). Гражданинлы веськыда приём дырйи бӧр сетӧны документъяслысь подлинникъяссӧ, кутшӧмъяс вылысь меставывса асвеськӧдлан органлӧн уполномочитӧм специалист вӧчӧ копияяс, а сідзжӧ сетӧны гижсьӧг, пасъян номер, документ лыддьӧг, лист бок лыд да найӧс примитан кадпас индӧмӧн.
Сэк, кор запроссӧ да документъяссӧ ыстӧны пошта связь организация, корреспонденция вайысь мукӧд организация пыр, документъяслысь  подлинникъяссӧ оз ыстыны, документ копияяслысь стӧчлунсӧ эскӧдӧны да запросын гражданинлӧн кырымпаслысь збыльлунсӧ эскӧдӧны федеральнӧй оланпастэчасӧн урчитӧм пӧрадокын. Меставывса асвеськӧдлан органӧ запроссӧ да документъяссӧ сетан лунӧн лыддьысьӧ меставывса асвеськӧдлан органын найӧс пасъян лун. Индӧм запросыс да документъясыс пасйыссьӧны журналын меставывса асвеськӧдлан органлӧн уполномочитӧм специалистӧн меставывса асвеськӧдлан органӧ налӧн воан лунсянь 1 уджалан лун чӧжӧн. Гижсьӧгсӧ пасъян номер, документ лыддьӧг, лист бок лыд да найӧс примитан кадпас индӧмӧн ыстӧны гражданинлы пошта пыр запросын индӧм инпас серти меставывса асвеськӧдлан органын запрос пасъян лунсянь 2 уджалан лун чӧжӧн.”.
3. 3 статья киритны.
4. 4 статья гижны тадзи:
“4 статья
1. Семьяӧс либӧ ӧткӧн олысь гражданинӧс социальнӧя медалан сёрнитчӧмъяс серти муниципальнӧй оланін фондысь налы олан жыръяс сетӧм могысь гӧля олысьӧн шуӧм йылысь помшуӧмыс (шуӧмын ӧткажитӧм йылысь) примитсьӧ меставывса асвеськӧдлан органӧн:
1) запрос да документъяс сетан лунсянь 10 уджалан лун чӧжӧн, кутшӧмъясӧс индӧма тайӧ Оланпаслӧн 2 статьяса 1 да 2 юкӧнъясын (сэк, кор документъяссӧ, кутшӧмъясӧс индӧма тайӧ Оланпаслӧн 2 статьяса 2 юкӧнын, гражданин сетіс ас кӧсйӧм серти);
2) меставывса асвеськӧдлан органлӧн запрос вылӧ бӧръя вочакыв воан лунсянь 5 уджалан лун чӧжӧн (сэк, кор документъяс, кутшӧмъясӧс индӧма тайӧ Оланпаслӧн 2 статьяса 2 юкӧнын, гражданин абу сетӧма ас кӧсйӧм серти).
2. Меставывса асвеськӧдлан орган гижӧмӧн юӧртӧ гражданинлы примитӧм помшуӧм йылысь лӧсялана помшуӧм примитан лунсянь 10 уджалан лун чӧжӧн. Сэк, кор примитӧны семьяӧс либӧ ӧткӧн олысь гражданинӧс, сылы муниципальнӧй оланін фондысь социальнӧя медалан сёрнитчӧмъяс серти олан жыръяс сетӧм могысь, гӧля олысьӧн шуӧмын ӧткажитӧм йылысь помшуӧм, гижӧны помкаяс, кутшӧмъяс серти вӧлі примитӧма татшӧм помшуӧмсӧ.
3. Семьяӧс либӧ ӧткӧн олысь гражданинӧс, социальнӧя медалан сёрнитчӧмъяс серти муниципальнӧй оланін фондысь налы олан жыръяс сетӧм могысь, гӧля олысьӧн шуӧмын ӧткажитӧм йылысь помшуӧм примитӧм вылӧ помкаясыс сыын, мый:
1) абу сетӧма либӧ абу тырвыйӧ сетӧма документъяс, кутшӧмъясӧс индӧма тайӧ Оланпаслӧн 2 статьяса 1 юкӧнын;
2) семьялӧн ӧти морт вылӧ шӧркодь чӧжӧсыс либӧ ӧткӧн олысь гражданинлӧн чӧжӧсыс да эмбур доныс вевтыртӧ меставывса асвеськӧдлан органӧн урчитӧм ыдждасӧ;
3) сетӧм документъясын эмӧсь абу стӧч тӧдмӧгъяс. Меставывса асвеськӧдлан орган прӧверитӧ сы серти, лӧсялӧны-ӧ татшӧм тӧдмӧгъясыс збыльлунлы, органъясӧ да организацияясӧ, кодъяслӧн эм колана юӧр, тайӧ Оланпаслӧн 2 статьяса 1 юкӧнын индӧм документъяс сетан лунсянь 5 уджалан лун чӧжӧн запросъяс ыстӧмӧн. Та дырйи семьяӧс либӧ ӧткӧн олысь гражданинӧс, социальнӧя медалан сёрнитчӧмъяс серти муниципальнӧй оланін фондысь налы олан жыръяс сетӧм могысь, гӧля олысьӧн шуӧм йылысь (шуӧмын ӧткажитӧм йылысь) помшуӧм примитан кадколастсӧ, кутшӧмӧс индӧма тайӧ статьяса 1 юкӧнын, меставывса асвеськӧдлан орган нюжӧдӧ кадколаст кежлӧ, мыйта колӧ колана юӧр босьтӧм вылӧ, но 30 календарнӧй лунысь оз дырджык кежлӧ, мый йылысь юӧртӧны гражданинлы татшӧм запроссӧ (запросъяссӧ) ыстан лунсянь 5 уджалан лун чӧжӧн гижӧда уведомление ыстӧмӧн.
Юӧр подув вылын, кутшӧм эскӧдӧ, мый сетӧм тӧдмӧгъясыс абу стӧчӧсь, меставывса асвеськӧдлан орган индӧм юӧр босьтан лунсянь 5 уджалан лун чӧжӧн примитӧ семьяӧс либӧ ӧткӧн олысь гражданинӧс, социальнӧя медалан сёрнитчӧмъяс серти муниципальнӧй оланін фондысь налы олан жыръяс сетӧм могысь, гӧля олысьӧн шуӧмын ӧткажитӧм йылысь помшуӧм.
Юӧр подув вылын, кутшӧм оз эскӧд, мый сетӧм тӧдмӧгъясыс абу стӧчӧсь, меставывса асвеськӧдлан орган индӧм юӧр босьтан лунсянь 5 уджалан лун чӧжӧн примитӧ семьяӧс либӧ ӧткӧн олысь гражданинӧс сылы муниципальнӧй оланін фондысь социальнӧя медалан сёрнитчӧмъяс серти олан жыръяс сетӧм могысь, гӧля олысьӧн шуӧм йылысь помшуӧм.
4. Гражданинлӧн эм инӧд выль пӧв шыӧдчыны меставывса асвеськӧдлан органӧ помкаяс бырӧдӧм бӧрын, кутшӧмъяс лоины семьяӧс либӧ ӧткӧн олысь гражданинӧс сылы муниципальнӧй оланін фондысь социальнӧя медалан сёрнитчӧмъяс серти олан жыръяс сетӧм могысь гӧля олысьӧн шуӧмын ӧткажитан подувъясӧн, кутшӧмъясӧс урчитӧма тайӧ статьялӧн 2 юкӧнӧн.”.
5. 7 статья гижны тадзи:
“7 статья
1. Семьялысь чӧжӧссӧ либӧ ӧткӧн олысь гражданинлысь чӧжӧссӧ да эмбур донсӧ, медым шуны сійӧс гӧля олысьӧн социальнӧя медалан сёрнитчӧмъяс серти муниципальнӧй оланiн фондысь налы олан жыръяс сетӧм могысь, урчитігӧн меставывса асвеськӧдлан орган урчитӧ гражданинлӧн семьяӧ пырысьяссӧ семьяӧ пырысьяс йылысь тӧдмӧгъяс подув вылын, кутшӧмъясӧс индӧма запросын да сы дорӧ содтӧм документъясын.
2. Гражданинлӧн семьяӧ пырысьясӧн лоӧны сыкӧд ӧтлаӧн олысь верӧс (гӧтыр), а сідзжӧ гражданинлӧн челядь да бать-мам.
Гражданинлӧн семьяӧ сідзжӧ пырӧ и мукӧд рӧдвуж, уджавны вермытӧм иждивенечьяс да мукӧд граждана, кодъясӧс шуӧма гражданинлӧн семьяӧ пырысьясӧн федеральнӧй оланпастэчасӧн урчитӧм пӧрадокын.”.
6. Гражданаӧс гӧля олысьясӧн шуӧм да налы муниципальнӧй оланiн фондысь социальнӧя медалан сёрнитчӧмъяс серти олан жыръяс сетӧм могысь, семьяӧ быд пырысь либӧ ӧткӧн олысь гражданин вылӧ воысь чӧжӧс ыдждасӧ урчитан пӧрадокын (Оланпас дорӧ 1 содтӧд):
1) 1 пунктын “семьяӧ пырысь” кывъяс бӧрын содтыны “либӧ ӧткӧн олысь гражданин” кывъяс;
2) 3 пунктын:
а) 2 пунктув гижны тадзи:
“2) сьӧмӧн отсӧг сетан мында, кутшӧмӧс сетӧны уджтӧмалысь гражданалы йӧзӧс уджӧн могмӧдан службаса органъяссянь ыстӧм серти уджавны пырӧм могысь мӧдлаӧ овны вуджӧм дырйи да уджтӧмалысь гражданалы да налӧн семьяясӧ пырысьяслы мӧдлаӧ овмӧдчӧм дырйи, а сідзжӧ  “Россия Федерацияын йӧзӧс уджӧн могмӧдӧм йылысь” Россия Федерацияса Оланпас серти йӧзӧс уджӧн могмӧдан службаясӧн уджтӧмалысь гражданаӧс, аньяслы кага видзан отпуск кадколаст дырйи сылы куим арӧс тыртӧдз да уджтӧм гражданалы, кодъяслы Россия Федерацияса оланпастэчас серти индӧма пӧрысьлун серти страхӧвӧй пенсия да кодъяс кӧсйӧны водзӧ уджавны, уджсикасӧ велӧдчӧм либӧ уджсикасын содтӧд тӧдӧмлун босьтӧм могысь ыстӧм дырйи”;”;
б) 9 пунктув гижны тадзи:
“9) страхӧвӧй мынтӧмъяс, кутшӧмъясӧс сетӧны дзоньвидзалун видзан юкӧнын Коми Республикаса олӧмӧ пӧртысь власьт органлӧн веськӧдлӧм улӧ пырысь медицина организацияясса медицина, фармацевтика да мукӧд уджалысьлӧн олӧмлы да дзоньвидзалунлы вӧчӧм лёктор вештӧм могысь, кодъяслӧн уджыс йитчӧма налӧн олӧмлы да дзоньвидзалунлы грӧзкӧд, а сідзжӧ ӧтчыдысь сьӧм пособие сэк, кор индӧм медицина организацияясса медицина, фармацевтика да мукӧд уджалысь пӧгибнитӧ медицина отсӧг сетігӧн либӧ наука туялӧмъяс нуӧдігӧн наӧн удж серти кывкутана могъяс либӧ уджсикас серти могъяс збыльмӧдӧм дырйи, кутшӧмӧс мынтӧны пӧгибнитӧмаяслӧн семьяяслы “Дзоньвидзалун видзан юкӧнын Коми Республикаса олӧмӧ пӧртысь власьт органлӧн веськӧдлӧм улӧ пырысь медицина организацияясса медицина, фармацевтика да мукӧд уджалысьӧс, кодъяслӧн уджыс йитчӧма налӧн олӧмлы да дзоньвидзалунлы грӧзкӧд, быть страхуйтан мында да пӧрадок урчитӧм йылысь да дзоньвидзалун видзан юкӧнын Коми Республикаса олӧмӧ пӧртысь власьт органлӧн веськӧдлӧм улӧ пырысь медицина организацияясса уджалысьлӧн пӧгибнитӧм дырйи ӧтчыдысь сьӧм пособие мында урчитӧм йылысь” Коми Республикаса Оланпас серти”;”.
7. Эмбур дон урчитан пӧрадокын, кутшӧм пырӧ гражданинлӧн да сылӧн семьяӧ пырысьяслӧн либӧ ӧткӧн олысь гражданинлӧн эмбурӧ да кутшӧмӧс индӧма вот перйӧм вылӧ, гражданаӧс гӧля олысьясӧн шуӧм могысь да налы муниципальнӧй оланiн фондысь социальнӧя медалан сёрнитчӧмъяс серти олан жыръяс сетӧм могысь (Оланпас дорӧ 2 содтӧд):
1) 1 пунктын:
а) 2 пунктув гижны тадзи:
“2) Россия Федерацияса вот кодекслӧн мӧд юкӧнса “Торъя йӧзлӧн эмбур вылӧ вот” 32 юрпас;”;
б) 4 пункт киритны;
2) 3 пунктын:
а) медводдза-витӧд абзацъяс гижны тадзи:
“3. Эмбур донсӧ, кутшӧм пырӧ гражданинлӧн да сылӧн семьяӧ пырысьяслӧн либӧ ӧткӧн олысь гражданинлӧн эмбурӧ да кутшӧмӧс индӧма вот перйӧм вылӧ, гражданаӧс гӧля олысьясӧн шуӧм могысь да социальнӧя медалан сёрнитчӧмъяс серти муниципальнӧй оланiн фондысь налы олан жыръяс сетӧм могысь урчитӧны:
1) вӧрзьӧдны позьтӧм эмбур объектъяслӧн кадастрӧвӧй дон йылысь тӧдмӧгъяс подув вылын – олан керкаяслы, патераяслы, жыръяслы, машина сувтӧдан местаяслы, ӧтувъя вӧрзьӧдны позьтӧм комплексъяслы, стрӧитны помавтӧм объектъяслы да мукӧд зданиелы, стрӧйбалы, сооружениелы, жырлы, кутшӧмъясӧс индӧма торъя йӧзлӧн эмбур серти вот перйӧм вылӧ;
2) му участокъяслӧн кадастрӧвӧй дон йылысь тӧдмӧгъяс подув вылын, кутшӧмъясӧс индӧма вот перйӧм вылӧ;
3) транспорт средство донъялӧм йылысь отчёт подув вылын, кутшӧмӧс пасйӧма урчитӧм пӧрадокын да шуӧма вот перйӧм вылӧ объектӧн Россия Федерацияса вот кодекслӧн 358 статья серти;
4) оланін стрӧитан, гараж стрӧитан кооперативъяслӧн тӧдмӧгъяс подув вылын - оланін стрӧитан, гараж стрӧитан кооперативъясын пай ыдждасӧ чукӧртӧм вылӧ;”;
б) 5 пунктулын “банк учреждениеясын да мукӧд кредитнӧй учреждениеын вкладъясын, торъя йӧзлӧн асэмбуралан торъя тшӧтъяс вылын сьӧм серти” кывъяс вежны “банк учреждениеясын да мукӧд кредитнӧй учреждениеын вкладъясын торъя йӧзлӧн сьӧм серти” кывъясӧн;
3) 5 пункт гижны тадзи:
“5. 600 да этшаджык квадратнӧй метр площадя сад да градвыв пуктас вӧдитӧм вылӧ му участокъяслысь донсӧ, кутшӧмъясӧс киын кутӧны гражданин да сылӧн семьяӧ пырысьяс либӧ ӧткӧн олысь гражданин да кутшӧмъясӧс индӧма вот перйӧм вылӧ, оз артавны.”;
4) 6 да 7 пунктъяс киритны.
8. Содтыны тайӧ Оланпас дорӧ содтӧдын индӧм 3 содтӧд.
2 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм бӧрын, тайӧ Оланпасын 1 статьялӧн 7 пунктса 3 пунктув кындзи.
Тайӧ Оланпасын 1 статьялӧн 7 пунктса 3 пунктув вынсялӧ 2019 вося тӧвшӧр тӧлысь 1 лунсянь.
Коми Республикаса Юралысь 



          
          С.А. Гапликов
Сыктывкар
2018 вося йирым тӧлысь 1 лун
65-РЗ №
“Гражданаӧс сы могысь, 
медым сетны налы 
Коми Республикаын социальнӧя 
медалан сёрнитчӧмъяс серти
муниципальнӧй оланiн фондысь 
олан жыръяс, гӧля олысьясӧн 
шуан пӧрадок йылысь”
Коми Республикаса Оланпас дорӧ
содтӧд
“Гражданаӧс, Коми Республикаын 
социальнӧя медалан сёрнитчӧмъяс серти 
муниципальнӧй оланiн фондысь 
олан жыръяс гӧля олысьясӧн 
шуан пӧрадок йылысь” 
Коми Республикаса Оланпас дорӧ
3 содтӧд
__________________________________
меставывса асвеськӧдлан 
__________________________________
органлӧн ним
______________________________-сянь
шыӧдчысьлӧн ним, вич, ов (дзоньнас)
__________________________________
коді олӧ татшӧм инпас серти: _________
__________________________________
__________________________________
мортӧс эскӧдысь документ___________
__________________________________
(документ ним, серия, номер,
__________________________________
коді да кор сетіс)
__________________________________
ЗАПРОС
Кора шуны менӧ (менсьым семьяӧс) гӧля олысьӧн сы могысь, медым сетны меным (менам семьялы) Коми Республикаын муниципальнӧй оланiн фондысь социальнӧя медалан сёрнитчӧмъяс серти олан жыръяс.
Менам семьяӧ пырысьяс _______ морт:
1. ______________________________________________________________
(Н.В.О., чужан лун, тӧлысь, во, рӧдвуж йитӧд, оланін инпас)
2. ______________________________________________________________
(Н.В.О., чужан лун, тӧлысь, во, рӧдвуж йитӧд, оланін инпас)
3. ______________________________________________________________
(Н.В.О., чужан лун, тӧлысь, во, рӧдвуж йитӧд, оланін инпас)
4. ______________________________________________________________
(Н.В.О., чужан лун, тӧлысь, во, рӧдвуж йитӧд, оланін инпас)
Запрос дорӧ содта документъяс:
________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________
Чӧжӧссӧ, кутшӧмӧс босьта ме (да менам семьяӧ пырысьяс), индӧма сетӧм документъясын.
Кӧсйыся юӧртны оланін, семьяӧ пырысьяс, семьяын оланног вежсьӧм йылысь либӧ мукӧд лоӧмтор артмӧм йылысь, мый дырйи налӧн артман лунсянь 15 лун чӧжӧн, менӧ (менсьым семьяӧс) социальнӧя медалан сёрнитчӧмъяс серти Коми Республикаын социальнӧя медалан сёрнитчӧмъяс серти муниципальнӧй оланiн фондысь олан жыръяс сетӧм могысь гӧля олысьӧн шуны коланлуныс бырӧ.
Эскӧда, мый меным гӧгӧрвоӧдісны, мый колӧ быд во сетны тӧдмӧгъяс, медым выль пӧв донъявны семьялысь ӧти морт вылӧ шӧркодь чӧжӧс либӧ ӧткӧн олысь гражданинлысь чӧжӧс ыдждасӧ да эмбур донсӧ.
Меным юӧртісны, мый абу тырвыйӧ либӧ абу збыль тӧдмӧгъяс сетӧм лоӧ менӧ (менсьым семьяӧс) гӧля олысьӧн шуӧмын ӧткажитан подулӧн, медым сетны меным (менам семьялы) Коми Республикаын муниципальнӧй оланiн фондысь социальнӧя медалан сёрнитчӧмъяс серти олан жыръяс.
Эскӧда, мый меным гӧгӧрвоӧдісны аспас видлалӧмлысь коланлунсӧ “Аспас йылысь” 2006 во сора тӧлысь 27 лунся 152-ФЗ №-а Федеральнӧй оланпаслӧн да “Канму да муниципальнӧй услугаяс сетӧмсӧ котыртӧм йылысь”  2010 во сора тӧлысь 27 лунся 210-ФЗ №-а Федеральнӧй оланпаслӧн корӧмъяс серти.
Эскӧда, мый мукӧд аспас сетысь субъектъяс, кодъясӧс индӧма запросын, сӧгласӧсь тайӧ запросын сетӧм налысь аспас видлалӧм вылӧ. Сӧгласлуныс оформитӧма “Аспас йылысь” 2006 во сора тӧлысь 27 лунся 152-ФЗ №-а Федеральнӧй оланпас серти.
Ме сӧглас меӧн (менам семьяӧ пырысьясӧн) сетӧм тӧдмӧгъяс видлалӧм вылӧ.

